
ABSTRAK 

Kajian ini bertujuan untuk meninjau amalan keselamatan dalam makmal / bengkel 

elektrik di politeknik dan Institut Kemahiran Belia Negara (IKBN). Ini bertepatan 

dengan penekanan pihak kerajaan terhadap pentingnya keselamatan dan kesihatan 

pekeija di tempat kerja. Beberapa persoalan kajian telah dikenal pasti yang menjurus 

kepada tiga perkara iaitu (a) kepentingan peraturan keselamatan di makmal dan 

bengkel elektrik, (b) pendedahan terhadap peraturan keselamatan di makmal / bengkel 

dan (c) sikap para pelajar terhadap perlaksanaan peraturan keselamatan semasa 

melakukan keija amali di makmal dan bengkel. Dalam mendapatkan jawapan kepada 

persoalan-persoalan diatas, kajian ini telah mengenalpasti sekumpulan responden dari 

tiga politeknik dan tiga IKBN. Seramai 233 pelajar Tahun Satu dan Dua yang sedang 

mengikuti kursus Kejuruteraan Elektrik di institusi berkenaan terlibat dalam kajian 

ini. Maklumat dari borang soal selidik telah dianalisis menggunakan program 

Statistical Package for Social Science (SPSS). Hasil kajian ini telah menunjukkan 

bahawa, pada keselurahannya pelajar-pelajar di kedua-dua institusi politeknik dan 

IKBN mempunyai kesedaran tentang pentingnya amalan keselamatan di makmal / 

bengkel dari peringkat awal lagi. Dapatan kajian ini juga menunjukkan pelajar telah 

diberi pendedahan terhadap peraturan keselamatan. Kajian juga mendapati para 

pelajar telah mengamalkan peraturan keselamatan semasa melakukan kerja-kerja 

amali bagi mengelakkan berlakunya sebarang kejadian yang tidak diingini. 

ABSTRACT 

This study was conducted in order to find out about the practices of safety in 

polytechnics and Institut Kemahiran Belia Negara (IKBN). This is in line with the 

government emphasis on the important of occupational safety and health at the work 

place. Several questions were identified that leads to three themes i.e. (a) exposure on 

the safety regulations in electrical laboratory and workshop, (b) awareness of the 

important of safety regulations in laboratory and workshop and (c) student's attitude 

towards the implementation of safety regulations in laboratory and workshop. In 

searching for the answer to the above questions, this study has identified a group of 

respondent from three polytechnics and IKBN respectively. There were 233 students 

of year one and year two that are currently undergoing courses in electrical 

engineering at these institutions involved in this study. Data from the questionnaires 

were analyzed using Statistical Package for Social Science (SPSS) program. The 

result of this study shows that, in overall students at these two institutions had a high 

degree of awareness on the important of safety practices in laboratory and workshop 

from the early stage. This study also shows that, the students were exposured on the 

safety regulations in electrical laboratory and workshop and they were really 

understood about the safety regulations. 

BAB I 

PENGENALAN 

1.1 Pendahuluan 

Makmal dan bengkel secara amnya ialah tempat untuk melakukan keija-

keija amali berdasarkan teori-teori atau matapelajaran tertentu. Terdapat empat 

jenis makmal iaitu makmal pengajaran, penyelidikan, perubatan dan makmal 

khusus seperti makmal ubat, makmal sinar-x dan makmal alat (Halimaton 

Hamdan dan Zaiton Abdul Majid, 1997). Mata pelajaran yang berasaskan 

kejuruteraan dan teknologi memerlukan makmal dan bengkel bagi memantapkan 

mata pelajaran tersebut. Kerajaan sentiasa memberi perhatian dan menyediakan 

peruntukan yang besar bagi memastikan pekeija-pekeija berkemahiran yang akan 

dilahirkan oleh institusi pengajian mempunyai kemahiran amali yang mantap. 

Oleh yang demikian peruntukan bagi setiap rancangan lima tahun untuk 

menyediakan makmal dan bengkel sentiasa meningkat. Peruntukan bagi 

pendidikan tertiary, meningkat dari RM 5.36 bilion dalam Rancangan Malaysia 

ke-7 (RM7) kepada RM 8.9 bilion dalam Rancangan Malaysia ke-8 (RM8), iaitu 

peratus peningkatan sebanyak 66 peratus (Malaysia, 2001). 

Menurut Juhaide Zamani (2001), keselamatan khususnya di dalam bidang 

kejuruteraan, tertumpu bukan sahaja kepada individu malahan meliputi alatan, 

mesin, perkakasan, persekitaran dan keselamatan individu lain yang terlibat sama. 

Kebiasaannya kemalangan yang berlaku mempunyai kaitan yang tertentu 

antaranya disebabkan oleh kelalaian atau kecuaian di pihak manusia, kurangnya 

pengetahuan tentang sesuatu keija yang hendak dilakukan dan kerosakan atau 

kegagalan sama ada pada bahan, peralatan dan mesin yang digunakan (Mohd Afifi 

Abdul Mukti, 1985). 

Oleh kerana makmal dan bengkel merupakan tempat pelajar menjalankan 

keija-keija amali, maka ia terdedah kepada risiko kemalangan yang tinggi. Antara 

kemalangan yang biasa berlaku seperti mana laporan Kementerian Sumber 

Manusia, termasuklah risiko daripada bahan kimia toksik, mudah terbakar dan 

alatan bertekanan rendah dan tinggi (Halimaton Hamdan dan Zaiton Abdul Majid, 

1997). Kemalangan yang biasa berlaku ini sekiranya tidak diambil tindakan serius 

boleh mengakibatkan kecederaan, malah ia juga boleh mengakibatkan kehilangan 

nyawa dan kerosakan harta benda. Antara contoh tragedi ngeri yang 

mengakibatkan makmal adalah seperti yang berlaku di Chomobyl, Ukraine pada 

tahun 1986 dimana eksperimen di loji kuasa nuklear telah mengalami masalah dan 

ini telah menyebabkan Reaktor Nombor 4 meletup. Kemalangan ini telah 

menyebabkan lebih 10 000 orang terkorban (Hammer and Price, 2001). Kejadian 

yang hampir sama berlaku di Savero, Milan, Italy yang berlaku pada tahun 1986 

pula telah menyebabkan hampir 250 orang telah mengalami masalah kesihatan 

akibat pembebasan bahan kimia beracun dari reaktor (Blockley, 1992). 

Kebanyakan kemalangan ini berlaku berpunca dari kecuaian manusia (Halimaton 

Hamdan dan Zaiton Abdul Majid, 1997). 

Berasaskan kepada fakta di atas, maka keselamatan di makmal dan 

bengkel adalah merupakan perkara yang perlu diberi perhatian. Tindakan kerajaan 

melalui Kementerian Sumber Manusia mewujudkan Akta Keselamatan dan 

Kesihatan Pekeijaan pada tahun 1994 adalah merupakan satu usaha ke arah 

meninekatkan keselamatan dan kesihatan pekeija di negara ini (Malaysia, 1994). 

1.2 Latar Belakang Masalah 

Menurut perangkaan Pertubuhan Keselamatan Sosial (PERKESO), 

bilangan kemalangan perusahaan yang dilaporkan pada tahun 1998 ialah 85 338 

bilangan kes dan jumlah itu meningkat kepada 92 074 kes pada tahun 1999 

(PERKESO, 2000). Sehubungan dengan itu, pihak PERKESO telah menanggung 

kos pampasan kira-kira RM 608 juta berikutan kemalangan industri sepanjang 

tahun 2000 yang melibatkan beberapa kemalangan. Kemalangan dan kematian 

yang teijadi telah menyebabkan kerugian yang bukan sedikit jumlahnya. 

Pampasan yang dibayar oleh PERKESO sentiasa meningkat daripada tahun ke 

tahun (Berita Harian, 22 Ogos 2001). Ini bukanlah sesuatu yang boleh dipandang 

ringan. Oleh itu semua pihak terutamanya majikan dan pekeija harus prihatin 

terhadap perkara ini supaya jumlah kemalangan dapat dikurangkan. Kemalangan 

sebegini sudah tentu menjejaskan prestasi majikan kerana kesemua pekeija yang 

terlibat terpaksa bercuti sakit. 

Sehubungan dengan itu, kerajaan sering menggesa kepada majikan dan 

pekeija supaya mementingkan keselamatan serta meningkatkan kesedaran 

kepentingan keselamatan di tempat keija. Walaupun begitu, kebanyakan 

pengusaha tidak berminat untuk melabur dan berbelanja bagi membeli peralatan 

keselamatan sepertimana yang dinyatakan oleh Tan Sri Datuk Lee Lam Thye, 

Pengerusi Institusi Keselamatan dan Kesihatan Pekeijaan Negara (NIOSH), 

(Berita Harian, 7 Mei 2000). 

Kesedaran mengenai kepentingan keselamatan di tempat keija seperti di 

institusi pengajian tinggi telah diberi penekanan, antara sebab mengapa kurang 

kesedaran terhadap aspek keselamatan adalah berpunca daripada kurang 

pendedahan tentang aspek keselamatan (Berita Harian, 14 Sept 2000). Akta 

Keselamatan dan Kesihatan Pekeijaan 1994 telah menggariskan supaya 

tempat-tempat kerja seperti makmal dan bengkel perlu diperiksa secara berkaia 

(Peraturan 1996, Para 12). Menurut Baley (1997), langkah-langkah keselamatan 

hendaklah dilaksanakan dengan berkesan. Pihak pengurusan hendaklah mencatat 

prestasi pencegahan kemalangan di tempat keija untuk menilai keberkesanan 

sesuatu program dan juga berusaha untuk memperbaikinya dari semasa ke semasa. 

Keija amali yang dijalankan di makmal dan di bengkel merupakan titik 

permulaan kepada pelajar untuk membiasakan diri terhadap suasana keija di 

samping mendapat kemahiran sebelum memasuki alam pekeijaan sebenar di 

sektor perindustrian. Pendedahan ini didapati memberi banyak nilai positif kepada 

pelajar. Pendedahan yang dimaksudkan ialah pendedahan kepada teknik menjalani 

keija secara sistematik, menanam sikap nilai murni dan sifat tanggungjawab. 

Sebagai contoh di dalam kursus Kejuruteraan Elektrik di politeknik, setiap pelajar 

diwajibkan mengikuti keija-keija amali di dalam makmal. Begitu juga pelajar 

yang mengikuti kursus yang sama di Institut Kemahiran Belia Negara (IKBN). 

Oleh itu, penerangan mengenai langkah-langkah keselamatan kepada setiap 

pelajar perlulah diberi perhatian semasa berada di dalam makmal tersebut. Ini 

termasuklah cara mengendalikan mesin-mesin serta peralatan-peralatan haruslah 

diikuti dan dipatuhi supaya kemalangan yang tidak diingini tidak akan berlaku. 

Pihak pengurusan makmal dan bengkel juga memainkan peranan yang 

penting dalam mendorong pelajar-pelajar mengamalkan keselamatan di dalam 

makmal dan bemgkel (Halimaton Hamdan dan Zaiton Abdul Majid, 1997). 

Menurut Heinrich & Peterson (1980), pihak pengurusan seharusnya lebih lebih 

peka terhadap amalan keselamatan yang perlu dipraktikkan oleh individu-individu 

di dalam kawasan keija (makmal dan bengkel). Disamping itu juga, alatan 

kecemasan yang disediakan juga seharusnya mampu digunapakai oleh pelajar itu 

sendiri dan tidak hanya mengharapkan bantuan daripada pengajar atau pensyarah. 

1.3 Pcrnyataan Masalah 

Memandangkan kepada bilangan makmal dan peralatan elektrik yang 

semakin bertambah, keselamatan bukan lagi satu perkara yang boleh diabaikan. 

Sebelum suatu kemalangan yang mungkin melibatkan banyak nyawa terkorban 

berlaku, langkah-langkah untuk mengelakkan perkara itu daripada berlaku perlu 

diambil. Sikap dan kesedaran terhadap keselamatan makmal mesti dipupuk 

kepada semua peringkat pengguna makmal. Keselamatan makmal ialah 

tanggungjawab bersama antara pihak pengguna dan pengurusan. Setiap individu 

perlu melengkapkan diri dengan pengetahuan tentang pentingnya menjaga 

keselamatan dan sentiasa mengamalkan budaya kerja yang teratur, berdisiplin dan 

selamat. Oleh itu satu perbandingan perlu dibuat bagi mendapatkan satu rumusan 

dan cadangan tentang amalan keselamatan yang diamalkan di politeknik dan di 

IKBN. 

Kajian perbandingan tahap keselamatan di makmal elektrik diantara 

politeknik dengan Institut Kemahiran Belia Negara (IKBN) ini bertujuan untuk 

mengkaji dan seterusnya membuat perbandingan mengenai amalan keselamatan 

pelajar semasa menjalankan keija-keija di makmal dan bengkel elektrik. Tahap 

keselamatan di dalam makmal boleh ditingkatkan melalui peningkatan kesedaran 

dan sikap sama ada secara pendidikan rasmi atau tidak dengan mematuhi 

peraturan asas untuk mencegah berlakunya malapetaka. Prinsip 'pencegahan 

adalah lebih baik daripada rawatan' menjadi asas keselamatan yang perlu di titik 

beratkan. 

Tinjauan rambang berbentuk temubual secara lisan di kalangan pelajar 

yang mengikuti kursus diploma bagi jurusan Kejuruteraan Elektrik di politeknik 

dan pelajar yang mengikuti kursus aliran elektrik di IKBN menunjukkan bahawa 

terdapatnya kekurangan dalam aspek keselamatan yang diamalkan di makmal dan 

bengkel di institusi-institusi pengajian tersebut. Mereka berpendapat punca kepada 

